
1 INNGANGUR 

Þessi greinargerð er skipulagslýsing fyrir deiliskipulag 2. hluta iðnaðarsvæðisins i5,  skv. 1. 

mgr. 40 gr. skipulagslaga nr. 123/2010. 

1.1 Helstu viðfangsefni og meginmarkmið 

Deiliskipulagið er fyrir gróðurhús og aðra aðstöðu fyrir tómatarækt. Deiliskipulagssvæðið er 

staðsett á iðnaðarsvæði i5 í aðalskipulagi Grindavíkur 2010-2030, sjá svæði afmarkað með 

rauðri brotalínu á mynd 1. Deiliskipulagið tekur til 27 ha reits innan iðnaðarsvæðis i5. Áformað 

er að reisa um 15 ha gróðurhús sem ætlað er undir tómataræktun til útflutnings, 

þjónustubyggingu og aðstöðu. 

Deiliskipulagssvæðið er afmarkað á mynd 1. með appelsínugulri brotalínu. Vestanverð 

deiliskipulagsmörk liggja að golfvelli golfklúbbs Grindavíkur og sunnanvert að lóð fyrirhugaðs 

fiskeldis (en deiliskipulag þeirra lóðar er í formlegu skipulagsferli sem stendur). Að 

austanverðu afmarkast svæðið af fyrirhuguðum vegi og affallslögn HS Orku sem mun liggja 

um iðnaðarsvæðið. Aðkoma að svæðinu verður um veg meðfram affallslögn HS Orku. 

Markmið deiliskipulagstillögunnar er að setja skilmála fyrir uppbyggingu innnan fyrirhugaðs 

svæðis í samræmi við lög og reglur þar að lútandi og að stuðla að sjálfbærri og umhverfisvænni 

starfsemi í sátt við umhverfi og samfélag. 

 

Mynd 1. Útdráttur úr aðalskipulagi Grindavíkurbæjar 2010- 2030. Iðnaðarsvæði og efnistökusvæði i5 
er afmarkað með rauðri brotalínu og gróf afmörkun þess svæðis sem þetta deiliskipulag tekur til er sýnt 
með appelsínugulri brotalínu. 

Mynd 2. Yfirlitsmynd yfir áfangaskiptingu i5 iðnaðarsvæðisins. Iðnaðarsvæðið er afmarkað með 
appelsínugulri brotalínu. Í rammaskipulaginu er deiliskipulagssvæðið skilgreint sem annar áfangi 
iðnaðarsvæðisins. Rauðu línurnar eru aðkomuvegir að iðnaðarsvæðinu og meðfram fráveitulögn. 

 

 

Mynd 3. Yfirlitsmynd yfir i5, sjá má umrætt deiliskipulagssvæði afmarkað með ljósblárri brotalínu, græna 

línan er affallslögn HS Orku. 

1.2 Fyrirliggjandi stefna og forsendur 

 

1.2.1 Gildandi aðalskipulag 

Deiliskipulagstillagan er unnin á grundvelli aðalskipulags Grindavíkur 2010-2030. Í 

aðalskipulaginu er svæðið merkt sem iðnaðarsvæði i5.  

 Í aðalskipulagi segir um svæði i5: 

„Á svæðum i4 og i5 er gert ráð fyrir iðnaði sem samrýmst geti landnotkun á nálægum 

svæðum s.s. þéttbýli Grindavíkur, hverfisverndarsvæði Eldvarpa og starfsemi í 

ferðaþjónustu tengt Bláa lóninu. Við útfærslu iðnaðarstarfsemi á þessu svæði er því 

mikilvægt að áhrifa gæti sem minnst á aðliggjandi svæði, hvort sem um er að ræða 

sjónræn áhrif, fráveitu, loftmengun o.s.frv. Gert er ráð fyrir að affallsvatni iðnaðar sé dælt 

niður og/eða veitt af svæðinu til að koma til móts við vatnsverndarsjónarmið. Gert er ráð 

fyrir að bora megi innan iðnaðarsvæðis til að afla kælivökva, ferskvatns og gufu.“ 

Grindavíkurbær hefur mótað stefnu um nýtingu iðnaðarsvæðisins og skiptingu þess í 

deiliskipulagsáfanga til að skapa heildarsýn fyrir allt iðnaðarsvæðið sem nýtt er sem leiðarljós 

fyrir uppbyggingu á svæðinu. 

 

1.2.2 Forsnið fyrir deiliskipulagsvinnu á iðnaðarsvæði i5  

iðnaðarsvæði I5 í Grindavík er í heildina um 100 ha. Grindavíkurbær telur mikilvægt að vandað 

verði til skipulagsvinnu á svæðinu og að ákveðin heildarsýn gildi um svæðið allt. Þar sem ekki 

er ljóst hverskonar starfsemi verður á svæðinu öllu hefur Grindavíkurbær sett fram ákveðið 

forsnið sem gilda skal á svæðinu öllu en þar hefur verið sett fram skipting svæðisins í 

deiliskipulagsreiti og skilyrði sem starfsemi á svæðinu verður að lúta.   

Samkvæmt forsniðinu skal eftirfarandi haft að leiðarljósi við deiliskipulagsvinnu á svæðinu:  

1. Mikilvægt er að sá iðnaður sem gert verður ráð fyrir á svæðinu samrýmist þeirri 
landnotkun sem fyrir er í nágrenninu. Við deiliskipulagsgerð þarf að skoða vel sjónræn 
áhrif, áhrif af fráveitu, hávaða- og hugsanlega loftmengun þannig að tryggt verði að 
mengun hamli ekki starfsemi sem fyrir er á svæðinu eða hafi áhrif á nýtingu 
nærliggjandi lóða.  

2. Gert er ráð fyrir að affallsvatni iðnaðar sé dælt niður og/eða veitt af svæðinu til að koma 
til móts við vatnsverndarsjónarmið. Ferskvatnslinsa á svæðinu er mjög þunn en gæta 
þarf að því að niðurdæling eða losun spilli henni ekki eða jarðsjó á svæðinu.  

3. Gert er ráð fyrir að bora megi innan iðnaðarsvæðis til að afla kælivökva, ferskvatns og 
gufu. Setja skal skilyrði um slíka nýtingu í deiliskipulag. Eins og fyrr segir er lítið um 
ferskvatn á svæðinu en gott aðgengi að jarðsjó. Við nýtingu á svæðinu þarf að huga 
að því að spilla ekki nýtingarmöguleikum til framtíðar. Nýting og boranir þurfa því að 
vera í samráði við og með leyfi Orkustofnunar skv. lögum nr. 57/1998 og í samráði við 
Heilbrigðiseftirlit Suðurnesja. Ætli lóðarhafi að dæla upp meira en 500 l/s skal hann 
standa fyrir vöktun á áhrifum dælingarinnar á grunnvatnsyfirborð með það að markmiði 

að lágmarka áhrif hennar á flæði grunnvatns til sjávar. Vöktunaráætlun skal gerð í 
samráði við Grindavíkurbæ og Orkustofnun.  

4. Við vinnslu skipulags á svæðinu og uppbyggingu skal hafa í huga að staðsetja lóðir og 
mannvirki þannig að röskun á hrauni og landslagi verði eins takmörkuð og kostur er. 
Ekki skal raska meira landi í hverjum byggingaráfanga en fyrirhugað er að nýta í 
viðkomandi áfanga undir byggingar og athafnasvæði. Í deiliskipulagi skulu vera skilyrði 
um góðan frágang lóðar og mannvirkja og að frágangi skuli vera lokið innan tveggja 
ára frá því framkvæmdir hefjast. Gera skal að skilyrði að teikningum af lóðafrágangi 
verði skilað með byggingarnefndarteikningum. Sé um áfangaskipta framkvæmd að 
ræða skal einnig leggja fram gögn um það hvernig gengið verður frá lóð að loknum 
hverjum áfanga. Lögð er áhersla á góða ásýnd svæðisins og því ekki heimilt að haga 
starfsemi þannig að lýti sé að, heldur skal leitast við að staðsetja þá þætti starfsemi 
sem talist gætu lýti bakatil á lóðum og jafnvel skýla með mönum.   

5. Gera skal ráð fyrir að deiliskipulagning svæðisins fylgi áfangaskiptingu þannig að unnið 
verði með a.m.k. einn reit í einu. Gera skal ráð fyrir að deiliskipulagsreitur sé 
fullbyggður eða því sem næst áður en hafist er handa við deiliskipulagningu næstu 
reita til þess að draga úr kostnaði við ónýtta vegi og veitur.  

6. Veitur. Gert er ráð fyrir að eftir miðju svæðinu, meðfram vegi og fráveitulögn HS Orku 
sé tekið frá lagnabelti sem rúma á allar megin lagnir að og frá svæðinu. Einnig verði 
gert ráð fyrir lagnabelti meðfram öðrum vegum á svæðinu. Við gerð deiliskipulags skal 
gera ráð fyrir þeim veitum sem um svæðið þurfa að fara. Gert er ráð fyrir að á svæðinu 
sé unnt að afhenda allt að 100 l/s af ferskvatni og fráveitu fyrir samsvarandi magn. 
Notkun vatns eða þörf á frárennsli umfram þetta magn krefst sérlausna. Starfsemi sem 
krefst mikillar vatnsnotkunar er æskilegt að staðsetja suðvestan til á svæðinu vegna 
halla í landi fyrir fráveitu. 

Svæðið er í norðvesturhorni iðnaðarsvæðisins, skammt vestan byggðarinnar í Grindavík. 

Svæðið er staðsett í hrauni. Hraunið er nokkuð flatt neðst á lóðinni en lóðin hækkar til norðurs 

og hraunið er þar úfnara. Hraunið á svæðinu er aðeins að hluta til gróið, aðallega 

mosabreiðum með lyngi. 

Austanvert við svæðið er fyrirhugað lagnabelti fyrir frárennslislagnir af svæðinu ásamt lögn frá 

orkuverinu í Svartsengi og aðkomuvegi að lögn og lóðum innan iðnaðarsvæðisins. Suðaustan 

við lóðina er að finna efnistökusvæði en efni úr því er ætlað í sjóvarnagarða á vegum 

Siglingastofnunar. Sunnan við svæðið mun koma fiskeldi en deiliskipulag fyrir það er í 

formlegu skipulagsferli. Landeigandi á svæðinu er ríkissjóður. 

1.3 Efni og áherslur skipulags 

1.3.1 Tilgangur skipulags 

Deiliskipulagið gerir ráð fyrir uppbyggingu á um 15 ha gróðurhúsi sem ætlað er til 

tómataræktunar og 2.300 m2 aðalbyggingu með skrifstofum, mötuneyti og salernisaðstöðu.  

Sett verður fram stefna um staðsetningu byggingar, landnotkun, nýtingu, vernd, samgöngur, 

landmótun, o.fl. sbr. kafla 5.3 í skipulagsreglugerð nr. 90/2013.  



 

EFLA hf. | Höfðabakki 9 | 110 Reykjavík | Sími: 412 6000 | Fax: 412 6001 | www.efla.is | efla@efla.is                                   Bls.5  

 

1.3.2 Áherslur í umhverfismálum og umhverfismat 

Þeir þættir deiliskipulagsins sem helst eru taldir geta valdið umhverfisáhrifum er röskun á 

hrauni, breytingar á landslagi, sjónræn áhrif og ljósmengun. Einnig er litið til áhrifa vegna 

fráveitu, vatnsnotkunar og úrgangs en talið er að ekki séu líkur á verulegum umhverfisáhrifum 

vegna þessara þátta. 

Reynt verður að leggja mat á ásýnd og sjónræn áhrif í umhverfisskýrslu, þ.á.m. vegna lýsingar. 

Við matið verður stuðst við þau stefnuskjöl og viðmið sem gert er grein fyrir í töflu 1. Við vinnslu 

deiliskipulagsins og umhverfisskýrslu þess er m.a. stuðst við leiðbeiningar Skipulagsstofnunar 

um umhverfismat áætlana um flokkun umhverfisþátta, viðmið, einkenni og vægi 

umhverfisáhrifa. Skipulagið fellur ekki undir lög um umhverfismat áætlana en lagt verður mat 

á umhverfisáhrif þess í samræmi við gr. 5.4.1 í skipulagsreglugerð nr. 90/2013. 

Umhverfismatið mun byggja á fyrirliggjandi upplýsingum um grunnástand umhverfis.  

Engar þekktar fornleifar eru á svæðinu skv. fornleifaskráningu sem unnin var 2001 vegna 

aðalskipulagsgerðar en deiliskráning fyrir iðnaðarsvæði i5 stendur yfir.  

Í deiliskipulagi verður mótuð stefna um ásýnd, legu í landi og landslagsmótun í þeim tilgangi 

að fella mannvirki sem best að landi, að teknu tilliti til stærðar þeirra. Einnig verður mótuð 

stefna og sett skilyrði vegna lýsingar og sett ákvæði um vöktun vegna þessa þáttar. 

 

Tafla 1. Yfirlit yfir umhverfisþætti ásamt stefnuskjölum og viðmiðum þeim tengdum. 

Umhverfisþáttur Stefnuskjöl og viðmið 

Landslag og sjónræn áhrif Lög nr. 44/1999 um náttúruvernd.  

Náttúruminjaskrá, 7. útgáfa, 1996, með síðari viðbótum. 
Velferð til framtíðar: Sjálfbær þróun í íslensku samfélagi – stefnumörkun til 2020 

Jarðfræði og jarðmyndanir Lög nr. 44/1999 um náttúruvernd, (kaflar V og VI og 37. gr.).  

Náttúruminjaskrá, 7. útgáfa, 1996, með síðari viðbótum. 
Náttúruverndaráætlun 2009-2013.  

Velferð til framtíðar: Sjálfbær þróun í íslensku samfélagi – stefnumörkun til 2020. 

Fornminjar og varðveislugildi Lög nr. 80/2012 um menningarminjar. 
Fornleifaskrá. Skrá um friðlýstar fornleifar. 

Svipmót byggðar og einstakra 

bygginga 

Skipulagsreglugerð nr. 90/2013 

Lög nr. 160/2010 um mannvirkjagerð 
Menningarstefna í mannvirkjagerð. Stefna íslenskra stjórnvalda í byggingarlist. 2007 

1.4 Kynning og samráð 

Skipulagslýsing verður send Skipulagsstofnun til umsagnar. Einnig verður óskað umsagna frá 

Minjastofnun, Heilbrigðiseftirliti Suðurnesja og Umhverfisstofnun. Skipulagslýsing verður 

auglýst og tekið við athugasemdum vegna hennar.  

Deiliskipulagstillagan verður auglýst skv. 41. gr. skipulagslaga nr.123/2010. Öllum er heimilt 

að gera athugasemd við tillöguna innan auglýsts athugasemdafrests.  

1.5 Drög að skipulagsferli 

Eftirfarandi eru drög að skipulagsferlinu og tímasetningu birt með fyrirvara um breytingar. 

Október 2013 Lýsing á skipulagsverkefni send Skipulagsstofnun til umsagnar skv. 3. mgr. 40 

gr. skipulagslaga. 

Október 2013 Lýsing á skipulagsverkefni auglýst í Tíðindum á heimasíðu Grindavíkurbæjar 

og gefinn 2 vikna frestur til athugasemda í samræmi við 3. mgr. 40. gr. 

skipulagslaga. 

Nóvember 2013 Afgreiðsla skipulags- og umhverfisnefndar á deiliskipulagstillögu, heimild til 

forauglýsingar skv. 4. mgr. 40 gr. skipulagslaga og auglýsingar skipulags skv. 

1. mgr. 41. gr. skipulagslaga með þeim fyrirvara að ekki berist athugasemdir á 

forkynningarstigi. 

Nóvember 2013 Forkynning deiliskipulagstillögu skv. 4. mgr. 40 gr. skipulagslaga. 

Nóvember 2013 Deiliskipulagstillaga tekin fyrir í bæjarstjórn og heimild veitt til auglýsingar skv. 

1. mgr. 41. gr. skipulagslaga.  

Desember- 

janúar 2013 

Auglýsing deiliskipulagstillögu skv. 1. mgr. 41. gr. skipulagslaga. 

Febrúar 2014  Samþykkkt deiliskipulags í skipulags- og umhverfisnefnd og bæjarstjórn skv. 3. 

mgr. 41. gr. skipulagslaga. 

Febrúar 2014 Samþykkt deiliskipulag sent Skipulagsstofnunar skv. 42. gr. skipulagslaga. 

Febrúar – mars 

2014 

Gildistaka deiliskipulags auglýst í B-deild stjórnartíðinda skv. 42. gr. 

skipulagslaga. 

